
ОБРАЌАЊЕ НА ПРЕТСЕДАТЕЛОТ БУШ И 

ГЕНЕРАЛНИОТ СЕКРЕТАР НА НАТО ЈААП ДЕ ХОП ШЕФЕР  

Букурешт, Романија 

 

ПРЕТСЕДАТЕЛОТ БУШ:  Г-дине Секретар, ви благодарам што 
одвоивте време. Ви благодарам што го организиравте самитот 
во Букурешт. Многу сум благодарам на вашата работа во 
служба на вистински мир и сакам да ви заблагодарам за 
брифингот. Исто како Вас, и јас сум оптимист дека ова ќе 
биде многу успешен самит. 

Дојдовме со неколку цели. Една од ниев е НАТО да продолжи 
да ја поддржува демократијата во Авганистан. Среќен сум што  
слушам дека и другите лидери сакаат да го поддржат 
Авганистан. Сметам дека доколу утре добиеме појаснување за 
поддршка на трупите – онака како што вие посочивте дека 
може да биде - луѓето во Авганистан ќе бидат повеќе од 
благодарни. А луѓето чии земји се во НАТО ќе поддржат кауза 
која е вредна, кауза за мир.  

Како второ, Вие и јас разговаравме за потребата од 
сеопфатен режим за противракетна одбрана надвор од НАТО, а 
мене ми изгледа дека тоа може да биде одделна можност. Тоа 
би бил многу важен став бидејќи НАТО може да им гарантира 
на своите членки и народот во НАТО дека ќе има одбрана која 
ќе спречи земја од Блискиот Исток, да речеме, да нападне и 
му наштети на нашето општество. 



Зборувавме очигледно и за проширување. Тоа ќе го видиме. 
Има отворено прашање со контретно една земја, но оптимист 
сум дека ќе се реши. И конечно, се разбира, Украина и 
Грузија е тешко прашање за сите земји тука. Но не и за 
мене. Јас мислам дека овие земји се квалификуваат да 
апицираат за членство. Тоа го реков и во Украина, како и во 
овалната канцеларија пред грузискиот претседател. И не сум 
се предомислил, бидејќи една од најдобрите карактеристики 
на НАТО е што охрабрува навики кои се неопходни за мир. 

На денешна прес конференција, г-дине генерален секретар, ме 
запрашаа за реакциите од Русија. Реков дека отсекогаш му 
велам на Владимир Путин, кој е мој пријател, дека е во 
негов интерес да се граничи со демократии и дека не треба 
да се плаши од НАТО, треба да го прими НАТО бидејќи НАТО е 
група на земји посветени на мир. Затоа ја ценам вашата 
напорна работа и со нетрпение го очекувам утрешниот 
состанок, како и вечерашниов. 

ГЕНЕРАЛНИОТ СЕКРЕТАР ДЕ ХООП ШЕФЕР:  Г-дине претседател, ви 
благодарам што се сретнавме и за вашата позиција за 
Авганистан. Го делам и ќе го пренесам вашето мислење за 
клучниот оперативен приоритет на НАТО, а тоа е Авганистан. 
Ќе постигнеме добри резултати. Ќе успееме во политичка 
смисла, бидејќи ќе издадеме документ со нашата визија, како 
што го нарекуваме, што е јасен знак за нашата посветеност 
не само кон НАТО, но и кон целокупната меѓународна заедница 
– долгорочна посветеност кон Авганистан, што е значајно за 
авганистанскиот народ, но е значајно и поради тоа што сме 
на една од фронталните линии во борбата против тероризмот 
во Авганистан. А тоа е најголемиот аргумент и главна 
причина поради која мора да надвладееме. А тоа се случува 
во Авганистан. Затоа, тоа се добри вести. А претседателот 
Карзаи, со кого зборував утрово, го потврдува тоа чувство.  

Г-дине претседателе, оптимист сум и за проширувањето. 
Мислам дека проширувањето на НАТО фамилијата со демократски 
земји е придобивка за оваа организација која се базира на 
вредности. Се надевам дека утре ќе видиме покани.  

Исто така се надевам дека состанокот со претседателот Путин 
и НАТО-рускиот совет ќе биде позитивен и конструктивен, со 
прав тон врз правата амбиција за практична соработка.  

     Исто како и Вие, г-дине претседателе, и јас сум 
оптимист за противракетната одбрана. Мислам дека алијансата 



ќе заземе јасна позиција за противракетната одбрана, 
препознавајќи ја заканата и изнаоѓајќи соодветно решение.  

И како последно, не не и најмалку значајно, г-дине 
претседателе, вие напоменавте друго прашање кое ќе биде 
дискутирано, а тоа е акциониот план за членство на Украина 
и Грузија. Мислам дека ова ќе биде прашање на "доколку."  
Тоа "доколку" не е знак на прашање. Ако овие земји ги 
исполнат критериумите и доколку сакаат да влезат низ 
отворената врата на НАТО, мислам дека таа врате треба да се 
отвори. Значи таа одлука секако треба да се донесе.   

Имаме голема агенда, исполнета агенда. Не само што ова ќе 
биде најголемиот самит на НАТО на сите времиња, туку мислам 
дека ќе биде и многу интересен политички самит со многу 
добри резултати. Г-дине претседателе, ви благодарам уште 
еднаш. 

ПРЕТСЕДАТЕЛОТ БУШ: Ви благодарам, господине. 

      

  

                              


